
Вакыт һәм  урын рәвешләре 

Миләүшә Сагитова
Идел буе районы №114нче урта гомуми белем бирү мәктәбенең татар теле һәм әдәбияты укытучысы
I.Дәреснең максатлары: 
    1.Урын һәм вакыт рәвешләре турында аңлату.

    2. Рәвеш турында белемнәрне тирәнәйтү,системалаштыру, рәвешләрнең сөйләм телен баетудагы әһәмиятен ачыклау.

    3. Туган телнең матурлыгын тоярга өйрәтү.
II. Принциплары:

   1)Дидактик принциплар: фәннилек, күрсәтмәлелек, уку-укыту барышының тәрбияви характерда булуы;

   2)Лингвистик принциплар:коммуникатив, функциональ-семантик принцип;

   3)Гомумметодик принциплар: ситуатив-тематик принциплар.

III. Укыту ысуллары: өлешчә эзләнү (эвристик),аңлату–күрсәтү.
V. Укыту алымнары: таблица белән эшләү, сүзлекләр белән эшләү, диалог төзү, 

VI. Дәреснең төре: катнаш дәрес.

Җиһазлау: “Татар теле” дәреслеге (Н.М.Максимов, М.З.Хәмидуллина, 6 нчы сыйныф), җөмләләр язылган карточкалар, ребус, аудиоязма, мультимедиа проектры, тест, тема буенча презентация, карточкалар, магнитофон, дәрескә кагыйдәләр, компьютер.
Дәрес планы:

I. Оештыру моменты. 

1. Исәнләшү.Сыйныфта уңай психологик халәт тудыру.Укучыларның дәрескә әзерлекләрен тикшерү.

2. Сыйныфтагы укучыларның дәрестә булу-булмавын билгеләү.

II. Актуальләштерү.
1.Өй эшен тикшерү.

            2-3 укучы әдәбият дәреслегеннән  язып алынган  рәвешләр кергән җөмләләр укый.
2.Башваткыч чишү.(слайд)
 III. Яңа материалны аңлату.

1.Алда торган максат һәм эш – биремнәр белән танышу.
2.Рәвеш турында белгәннәребезнең моделен төзү.

3.Презентациядә бирелгән күнегү өстендә эш.

4.Дәреслектәге кагыйдәне уку.

 IV. Белем һәм күнекмәләрне ныгыту

    1.201 нче күнегүне телдән эшләү.
2. Иҗади  бирем. Мин сезгә рәвешләр әйтәм, ә сез шул рәвешләрнең антонимнарын  языгыз(кышын, быел, бүген, биектә, түбәндә һ.б.)(  җаваплар экранда күрсәтелә, үзбәяләү үткәрелә )

4.Тест.
V. Өй эше.
VI. Йомгаклау.
1.Дәрескә нәтиҗә.

2.Билгеләр кую.

I. Оештыру моменты:

Укытучы. Исәнмесез,хәерле көн, укучылар!
Хәерле көн,дуслар сезгә.

                                             Хәерле көн һәммәбезгә.

                                             Татар телен өйрәнүдә,

   Уңыш булсын һәммәгезгә.

     Бер-беребезгә яхшы теләкләр теләп, бүгенге дәресебезне башлап җибәрәбез.Дәрескә барыгыз да әзерме?
 Укучы. Әйе.
Укытучы.Укучылар,дәрестә барыгыз да бармы?

Укучы. Әйе.

II. Актуальләштерү.

1.Укытучы.Укучылар,сезгә өй эше итеп,рәвешләр кергән 3 җөмлә язып килергә иде.Ә хәзер,әйдәгез,бергәләп тикшереп китик.(Берничә укучыдан өй эше сорала)
 2.Башваткыч чишү 

Укытучы.Балалар,презентациягә карыйк әле,сезгә башваткыч бирелгән .Бу башваткычны дөрес итеп чишкән очракта, урта баганада барыбыз өчен дә бик кадерле сүз килеп чыгар.(слайд)
а) кичә түгел; (бүген)
ә) тау шикелле; (таудай)

б) еш түгел; (сирәк)

в) алай түгел; (болай)

г) кызу түгел ;(әкрен)

Укытучы: Укучылар, сез тапкан сүзләр кайсы сүз төркеменә карый?
Укучы:  Бу сүзләр рәвеш сүз төркеменә карый.

Укытучы: Бик дөрес. Рәвеш нинди сүз төркеме? Нинди сорауларга җавап бирә?

Укучы: Рәвеш мөстәкыйль сүз төркеме. Ул күпме? ничек? кайчан? сорауларына җавап бирә.

Укытучы: Димәк, укучылар,рәвеш сүз төркеме эш яки хәлнең билгесен белдерә.
II Укучыларның элек үзләштергән белемнәрен актуальләштерү һәм шуңа бәйләп яңа материалны өйрәтү.          
 Укытучы: Морфология зур бүлек,

                Өйрәнәбез бүлеп – бүлеп.

                Исем, фигыль, алмашлык,

                Сыйфат, сан, рәвеш, ымлык,

                Кисәкчә, бәйлек, теркәгеч,

                Саный китсәң бихисап...

                Рәвешне ныклап өйрәнү

                 Бүген безнең төп максат
Укучылар, рәвеш турында белгәннәребезнең моделен төзик әле .Сез мина рәвеш турында ниләр белүегезне күрсәтерсез.Ә мин тактада дөрес булган язмаларны ачам.
Рәвеш

↓

Эш яки хәлнең билгесен белдерә
(Обозначает признак действия.)
↓

Ничек? Ни рәвешле? Күпме? Кайчан? Кайда? Ник? Нигә? сорауларына җавап бирә.
(Отвечает на вопрос как?каким образом?)
↓

Төрләнми.
↓

Фигыльне, сыйфатны, рәвешне ачыклый.

( Исемне ачыклап килгәндә аергыч та була ала)

↓

Җөмләдә күбрәк хәл була.
3. Укытучы: Әфәрин, укучылар, булдырдыгыз. Бугенге дәрестә без вакыт һәм урын рәвешләрен өйрәнербез. Презентациягә күз салыйк әле,безгә җөмләләр бирелгән. Биремне укып үтик әле.(слайд)
    Укучы: Бирелгән җөмләләрдән рәвешләрне табып, сорау куегыз.Нәрсә белдерүләрен ачыклагыз.

 1.Иртәгә иртән пароход белән китәрбез.

 (Ф.Әмирхан)

2. Тышта буран котыра.(Ф.Хөсни)
3.Килегез бирегә, биредә, күрәсезме, шоссе юллары. ( И.Гази )
4.Әнкәм бүген матур бер төш күргән.(И.Юзеев)

    Укытучы:   Кайсыгыз рәвешләрне табып әйтә?
    Укучы:Беренче җөмләдә “иртәгә иртән”, икенче җөмләдә “тышта”,өченче  җөмләдә “бирегә, биредә”, дүртенчесендә “бүген”.
 Укытучы:Алар нинди сорауларга җавап бирә? Һәм нәрсәне белдерәләр?

Укучы: Кайчан? кайда? сорауларына җавап бирәләр. Вакытны һәм урынны белдерәләр.

4. Укытучы: Дөрес, димәк, вакыт рәвешләре эш яки хәлнең үтәлү вакытын,ә урын рәвеше үтәлү урынын белдерә икән. Дәреслекне ачып кагыйдәне укып чыгыйк,без берни дә төшереп калдырмадыкмы икән?(119-121 бит)

IV. Белем һәм күнекмәләрне ныгыту.
  Укытучы: Укучылар, китапта бирелгән 201 нче күнегүгә күз салыйк әле. Күнегүне телдән башкарырбыз. Биремен укып китегез.
Укучы:Күнегүне сәнгатьле итеп укыгыз.Вакыт рәвешләрен табыгыз.
(Күнегү башкарыла)

1. Иҗади эш, вакыт һәм урын рәвешләренә мисаллар китерү.
Укучы: Вакыт рәвешләре: былтыр (в прошлом году), яңа гына (только что), тиздән (скоро),кышын (зимой), бүген (сегодня), биектә, кышын,
      Урын рәвешләре: монда (здесь),еракта (далеко),

4. 1. Рәвеш нинди сүз төркеменә керә?

а) мөстәкыйль сүз төркеменә;

б) модаль сүз төркеменә;

в) бәйләгеч сүз төркеменә.
2. Рәвеш нәрсәне белдерә?
а) предметның билгесен

ә) эш-хәлнең билгесен

б) эш-хәл, хәрәкәтне белдерә.

2. Рәвеш нинди сорауларга җавап бирә?
а) ничек? Кайчан? Кайда? Күпме?

ә) нинди? Кайсы? Ничек? Кая?

б) күпме? Нәрсәне? Кая? Нишләгәч?

 3. Рәвешләрнең ничә төркемчәсе бар?

а) дүрт

ә) алты

б) җиде

 4. Рәвешләрнең үзләренә генә хас нинди билгесе бар?

а) зат-сан белән төрләнә

ә) исемләшә

б) төрләнми торган сүз төркеме

 5. Төзелешен ягыннан нинди рәвешләр була?

а) тамыр, ясалма, парлы

ә) кыскартылма, ясалма, тамыр

б)тамыр, ясалма, кушма, парлы, тезмә

 6. Бу рәвешләрнең төркемчәләре нинди?

Былтыр, байтак, чәчәктәй, ерак, юклы, тиз

а) вакыт, күләм-чама, охшату-чагыштыру, урын, сәбәп-максат, саф

ә) саф, күләм-чама, вакыт, охшану-чагыштыру, сәбәп-максат, урын

б) күләм-чама, урын, вакыт, сәбәп-максат, күләм-чама, вакыт, охшану-чагыштыру, сәбәп-максат, урын

б) күләм-чама, урын, вакыт, сәбәп-максат, охшату- чагыштыру, саф.

 7. Бирелгән рәвешләрнең ясалышлары ягыннан нинди рәвешләр булуын ачыкларга

 Бервакыт, иртә-кич, күз ачып йомганчы, көмештәй, кинәт

 а) тамыр, парлы, тезмә, кушма, ясалма

  ә) кушма, парлы, тезмә, ясалма, тамыр

 б) кушма, парлы, тезмә, тамыр, ясалма.
8. Кая? Кайда? Кайдан? сорауларына рәвешнең нинди төркемчәсе җавап бирә?

А) саф рәвеш;

Б) сәбәп рәвеше;

В) урын рәвеше.
9.Күптән рәвеше нинди төркемчәгә керә?

А) саф рәвеш;

Б) күләм—чама;

В) вакыт рәвеше.
V. Өй эше.
 “Бөтен нәрсәне дә белдерә алсам,мин нишләр идем?”дигән темага хикәя. язаргарга
 VI. Йомгаклау.
Сагитова Миләүшә

Тел:89655955128
